
Eahketipmilbálvalus 

Duorastaga čakčamánu 9. beaivvi lei eahketipmilbálvalus Báidár girkus. Dan maŋŋil ledje mállásat ja gáffe Bihttánsámi guovddážis. Duoddara Ráffe vuođđudusa beaivválaš jođiheaddji Marit Madsen muitalii bihttánsámi giela ja kultuvrra bargguid birra. 

Ráđđečoahkkin álggahuvvui rohkosbottuin goappešat beivviid. Rohkosboddodoallit: Anne Dalheim ja Mareno Mikkelsen. Tore Johnsen loahpahii čoahkkima buressivdnádusain. 

SGR 27/10
Čoahkkingirjjit
 1. Sámi girkoráđi čoahkkingirji čoahkkimis 19. - 20.05.2010 Plássjes
Mearrádus: 


Sámi girkoráđđi dohkkeha čoahkkingirjji. 
SGR 28/10
Referáhtaáššit
1) Girkoráđi čoahkkingirji 27. – 29.05.2010 Oslos
2) Girkuidgaskasaš ráđi čoahkkingirji 19. – 20.05.2010 Oslos 
3) Nuoraid girkočoahkkima čoahkkingirji 21. – 25.06.2010 Hamaris
4) Julevsámi liturgiijaid dohkkeheapmi - referáhtta bargojoavkku čoahkkimis 16. –17.06.2010, Fuoisku 

Mearrádus:


Sámi girkoráđđi váldá referáhttaáššiid diehtun. 
SGR 29/10
Diehtoáššit

1) Bajilgovva sámegiela stáhtusis - kopiija reivves 25.06.10 Ođasmahttin-, hálddahus- ja girkodepartemeanttas (OHG) ja vástádus dasa 20.08.10

2) Sámi girkobeivviid 2013 lágideapmi – reive 21.06.10 Raanen suohkanii Sámi girkobeivviid 2013 doallama birra Muoffies
3) Bovdehus SGR:s, 05.07.10, árvokonferánsii Romssas golggotmánu 27 – 29. beivviid 2010
4) Reive SGR:s 24.06.10 bismmaide DH, LH ja Nidarosas; data/dieđut sámi girkoeallima birra bismagottis, ja DH bismma vástádus 10.08.10 ja Nidarosa bismma vástadus dasa 26.08.10
5) Notáhtta 26.08.10 OVF ruđaid sirdima birra

6) SÅR: Reive 11.05.10 Maajehjaevrie girku boahtteáiggi birra

7) Referáhtta Davvisámi biibbaljorgalansemináras 04. – 05.05.2010 Romssas

8) Korálagirji Sálbmagirji I-II:žii - reive DH bismagodderáđis 03.06.10 SGR:i ja vástádus dasa 20.08.10

9) Ung kirkesang, Lillesand: Bovdehus sáddet materiála lávlungihppagii ”Kvenske og samiske sanger for barne- og ungdomskor 2010”

10) Čieža cavgileami buori stivrabargui – ságastallan

11) Anne Kalstad Mikkelsen ja Rolf Steffensen: Raporta čoahkkimis ”Healing and Reconciliation” 03. – 06.05.2010 Sarajevos

12) Davvi-Hålogalándda bisma, 21.05.10: Oahppaladdanprográmma, oahppaladdan-čoahkkingirji ja oahppaladdanlogaldallan oahppaladdamiin Loabágis 04. – 05.05.10 ja Siellatgielddas 06. – 09.05.10

13) Aviisačállosat 

14) Reive 28.07.10 Nidaros bgr. ja reive 24.08.10 DH bgr. gulaskuddan - evttohus rievdadit njuolggadusaid sámi girkoeallima áirasiid válljemis bismagodderáđiide ja Girko-čoahkkimii 2011 válggain

15) Loahpparaporta 15.06.10 ja rehketdoallu SGR:s Sámediggái - Austrália delegašuvdna – Dálkkádatgažaldagat ja vuoiŋŋalaš árvvut sámi servodagas

Lassidiehtu:
16) Sámi girkoráđi oassálastin Lutherlaš máilmmilihtu váldočoahkkimis Stuttgartas suoidnemánus 2010

Mearrádus:

Sámi girkoráđđi váldá áššiid diehtun čuovvovaš mearkkašumiiguin: 

· Diehtu nr. 6: Sámediggi lea maid bivdojuvvon bargat dan ovdii ahte oaččuhit sámi
     
guovddáža Maajehjaevrie girku báldii. Sámi girkoráđđi berre dan ovddidit iežas

  
čoahkkimiin Sámedikkiin. 
· Diehtu nr. 11: Ášši ráhkkanáhttojuvvo sierra áššin boahtte dábálaš ráđđečoahkkimii. Ráđđi bivdá čállingotti giitit raportta ovddas ja dieđihit ahte áigut ášši čuovvolit.  

· Diehtu nr. 12: Sámi girkoráđđi lea duhtavaš go sámi girkoeallin ja sámi girkoeallima áimmahuššan lea ságas Davvi-Hålogalándda bismma oahppaladdamiin Loabágis ja Siellatgielddas. Čoahkkingirjjis mearkkaša ráđđi dattege ahte sámi girkoeallin lea  ovddiduvvon suohkaniid deaivvadettiin, muhto ii searvegodderáđiiguin. Sámi  girkoráđđi atná lunddolažžan ovddidit dan sáhkan go čoahkkimastá searvegodde-ráđiiguin/oktasašráđiiguin. Jus dat lea dahkkon, de berre dan maid buktit oidnosii oahppaladdančoahkkingirjjiin. 

· Diehtu nr. 13: Ruoŧa girku Sámi girkoráđđái berre addit dieđu dan birra ahte Japána stuoradiggi lea dál dohkkehan ainuálbmoga álgoálbmogin Hokkaidos, ja ahte University of Hokkaido lea vuolláičállán ovttasbargošiehtadusa Sámi guovddážiin, Romssa universitehtas.  

· Diehtu nr. 16: Inga Marie Nordstrand responsa keynote speakerii, ja váldočoahkkima resolušuvdnii dálkkádatrievdamiid birra berre čuovvut áššedokumentta mielddusin go SGR čuovvola dan áššis 39/10. Váldočoahkkima mearriduvvon message ja  resolušuvnnat ja Girkuidgaskasaš ráđi raporta váldočoahkkimis ovddiduvvo diehtoáššin boahtte čoahkkimis.   

SGR 30/10
Njuolggadusat sámi girkoeallima áirasiid válljemis bismagodderáđiide ja Girkočoahkkimii ja Sámi girkoráđđái 2011 válggain - (Demokratiijaođastus)               
Čoahkkáigeassu 
Girkočoahkkin bivddii GČ áššis 11/08 ásahit bargojoavkku ráhkadit evttohusaid ođđa ortnegiidda sámi girkoeallima áirasiid válljemii bismagodderáđiide ja Girkočoahkkimii ovdal 2011 válggaid. Leat rávven dohkkehit eanas oasi bargojoavkku árvalusain, earret dan mas evttohit Girkočoahkkima viiddidit guvttiin Sámi girkoráđi mieldelahtuin. Das lea ráva doalahit dálá ortnega Sámi girkoráđi jođiheaddji válljemis.   
Girkolaš válggaide jagis 2011 evttohuvvo dákkár geahččalanortnet: 

· rievdadit Sámi girkoráđi čoahkádusa nu ahte sámi girkoeallima ovddasteaddjit golmma davimus bismagodderáđiin leat Sámi girkoráđi mieldelahtut,

· viiddidit Sámi girkoráđi ovttain áirasiin, ja nomineret kandidáhtaid mat leat vuollel 30 jagi. 

Sámi girkoráđđi čoahkádus šaddá de ná: 

· 3 sámi girkoeallin áirasa, okta juohke dan davimus golmma bismagottiin; Nidarosas, Lulli-Hålogalánddas ja Davvi-Hålogalánddas. Bismagodderáđiin lea oppalaš ovddasvástádus sámi girkoeallimis lulli-, julev- ja davvisámiguovllus.  

· Jođiheaddji ja 2 sámi girkoeallin áirasa maid Girkočoahkkin lea válljen, ja mas nubbi áirras orru ovtta dain eará bismagottiin. Kandidáhtat vuollel 30 jagi galget nominerejuvvot.

· Okta bisma maid Bismačoahkkin nammada. 

· Okta áirras mii ovddasta Sámedikki ja maid Sámediggi nammada. 

Elektovravuogádaga sadjái evttohit čuovvovaš geahččalanortnega jagis 2011 iešguđesge dáin iešguđege bismagottiin:  
Nidaros:
-  válljet mieldelahtu lullisámi giellaguovllu sámi searvegottis njuoggoválga geahččalemiin 

   jagis 2011.       

Lulli-Hålogalánda:

-  válljet Lulli-Hålogalándda bismagotti sámi mieldelahtuid geain lea jienastanriekti (earret sámi searvegotti 
  mieldelahtuid lullisámi giellaguovllus) njuolggoválga geahččaleamiin jagis 2011.  

  

Davvi-Hålogalánda:

- válljet buot Davvi-Hålogalándda bismagotti sámi searvegodderáđimieldelahtuid eahpenjuolga válga 
  geahččaleamiin jagis 2011. 

Geahččalanortnegat Lulli-Hålogalánddas ja Davvi-Hålogalánddas eaktudit sierra válgajienastusloguid main oaidná sámi girkomieldelahtuid geain lea jienastanriekti (Lulli-Hålogalánda) ja sámi searvegodderáđi-mieldelahtuid geain lea jienastanriekti (Davvi-Hålogalánda). 

Bargojoavku evttoha čađahit válggaid poastaválgan. Gažaldagat mat gusket nominašuvdnabargovuohkái ja válljehahttivuhtii galget digáštallojuvvot. Válgabiriid lohku ii evttohuvvo rievdaduvvot. 

Evttohusaid leat sádden gulaskuddamii guoskevaš bismagodderáđiide, ja vástidanáigi lei borgemánu 27. beaivvi. Čoahkkáigeassu bismagodderáđiid oainnuin ráhkaduvvo Girkoráđi čoahkkimii. 


Mearrádus:
1. Sámi girkoráđđi lea ilus go sámi-girkolaš demokratiija legitimitehta nannema mannolat lea álggahuvvon, ja vuordá dan barggu gerget. Sámi girkoráđi oaivvilda  dattege ahte áššedokumentta evttohusain leat ain máŋga gažaldaga mat eai leat vel doarvái čielggaduvvon. Dat gusket earret eará juridihkkalaš ja praktihkkalaš implikašuvnnaide etnalaš vuođđuduvvon jienastuslogu ásaheami hárrái. Ráđđi oaivvilda danne ahte ii leat nu vuogas árvalit ođđa geahččalanortnegiid boahtte válgaáigodagas. 

2. Sámi girkoráđđi bivdá dálá Sámi girkoráđi válgaortnegiin joatkit maiddái Sámi girkoráđi válggain jagis 2012.

3. Sámi girkoráđđi bivdá čielggadit sámi girkočoahkkima ásaheami. Sámi girkočoahkkimii addojuvvo dat rolla ahte válljet / ovddidit Sámi girkoráđđái, bismagodderáđiide ja Girkočoahkkimii sápmelaš áirasiid evttohassan. Dat sáhttá sihkkarastit stuorát sámi legitimitehta dain áirasiin geat válljejuvvojit daid sierranas ráđiide. 
SGR 31/10
Sámi girkoeallima strategalaš plána   
Čoahkkáigeassu 
Sámi girkoeallima strategalaš plána sáddejuvvui gulaskuddamii guovvamánu gaskkamuttus dán jagi. Girkočoahkkin mearrida plána loahpalaččat. Ášši duogáš dat go Girkočoahkkin bivddii GČ 7/06 áššis ráhkadit plána ovddidit sámi girkoeallima mas galgá vuhtiiváldit  davvisámegiela, julevsámegiela ja lullisámegiela ja sámi kultuvrra buot su girjáivuođain.  

 

Sámi girkoráđis ja Girkoráđis lea leamaš gaskaboddosaš ságastallan Sámi girkoeallima strategalaš plána birra ráđiid čoahkkimiin miessemánus (SGR 17/10 ja GR 34/10). Ráđit bivde boahtte čoahkkimii ovddidit gieđahallojuvvon evttohusa gulaskuddancealkámušaid, ja Girkoráđi (GR 34/10) ja Sámi girkoráđi mearkkašumiid (SGR 17/10) vuođul. Girkoráđđi bivddii maid čállingotti geahččat ekonomalaš váikkuhusaid plána oktavuođas, ja ráhkadit reálisttalaš čađahan- ja ruhtadanplána dasa movt strategiijaplána sáhttá čađahit.   

Gulaskuddanvástádusaid maŋŋi sisaboahtima ja unnán áššemeannudankapasitehta dihte ii ovddiduvvo Sámi girkoeallima strategalaš plána gieđahallojuvvon evttohus meannudeapmái Sámi girkoráđi ja Girkoráđi čakčamánu čoahkkimiidda. Danne maŋiduvvo Girkočoahkkima meannudeapmi cuoŋománnui 2011. 

Áššedokumenta čilge sisaboahtán gulaskuddanvástádusaid váldosisdoalu, ja digáštallá movt ja man olu dain galgá váldit mielde ođđa gieđahallojuvvon Sámi girkoeallima strategalaš plána evttohussii. Sámi girkoráđđi / Girkoráđđi bivdojuvvojit ságastallat dorjot go ráđit áššedokumentta čanastagaid, ja identifiseret lea go eanet maid ferte divvut/gieđahallat.  

Mearrádus:  
1. Girkočoahkkima Sámi girkoeallima strategalaš plána meannudeapmi maŋiduvvo vuordimis Girkočoahkkimii cuoŋománus 2011. 

2. Sámi girkoráđđi lea sisaboahtán gulaskuddanvástádusaid vuođul digaštallan 
áššedokumentta čanastagaid. Sámi girkoráđđi doarju áššedokumentta čanastagaid 
Sámi girkoeallima strategalaš plána gieđahallojuvvon evttohussii daiguin 
mearkkašumiiguin mat ovdanbohte čoahkkimis. 
3. Ođđa gieđahallojuvvon Sámi girkoeallima stratelagaš plána ovddiduvvo Sámi 
girkoráđđái boahtte čoahkkimis. Dalle galget ekonomalaš ja hálddahuslaš 
váikkuhusat maid dahkkot čielggasin.
4. Sámi girkoráđđi ferte doallat liige ráđđečoahkkima vai sáhttá meannudit ášši ođđasit 
    ovdal go Girkoráđđi meannuda dan ášši maŋemus ođđajagimánu 13. - 14. beivviid 
    2011. Sámi girkoráđđi doallá sierra ráđđečoahkkima Oslos juovlamánu 14. beaivvi 

    2010.   
SGR 32/10
Sámi oskkuoahpahusplána     
Čoahkkáigeassu 

Sámi oskkuoahpahusplána gulaskuddanevttohussii leat boahtán oktiibuot 52  gulaskuddanvástádusa. Daid gaskkas leat 51 gulaskuddanásahusa ja 1 eaŋkilolmmoš geas lea gullevašvuohta sámi girkoeallimii. Gulaskuddanvástádusat gokčet bures giellaguovlluid ja áššáigullevaš kategoriijat mat gusket oskkuoahpahussii.  
Gulaskuddanskovis bivdojuvvoje gulaskuddanásahusat russesteami bokte bidjat lohkoárvvu ja nu vástidit leat go sii duhtavaččat plánain oppalaččat. Dasalassin lei das sierra sadji masa sáhtii čállit kommeanttaid. Eanas gulaskuddanásahusat leat dorjon plánaevttohusa. Duhtavašvuođa gaskamearálaš lohkoárvu lea badjel bealli. Dat ásahusat mat leat addán unnán lohkoárvvu leat eanas ohcalan plána relevánssa gulaskuddanásahussii. 

Kommeanta sajis besse gulaskuddanásahusat buktit mearkkašumiid gulaskuddanevttohussii. Daid mearkkašumiid gaskkas leat muhtin váldoáššit dávjjibut namuhuvvon. Dat leat guoskan oktavuhtii gaskal riikkadási ja sámi oskkuoahpahusplána, geavaheaddjiláđisvuohta ja plána teologalaš/kristologalaš čatnašupmi.

Dat rievdadusat mat leat dahkkon gieđahallojuvvon plánaevttohusas, leat ovddemustá  eahpečielga cealkagiid gieđahallan, oahppomihtuid lasiheapmi, jurddaboksa bidjan, lasihan ovtta vuollekapihttala ja dahkan plána ulbmila čielgaseabbon. Mielddusin čuovvu divoduvvon plánaevttohus oktan mearkkašumiiguin. Mearkkašumiin leat čilgen daid heivehemiid ja divodemiid mat leat dahkkojuvvon.  


Mearrádus:  
1) Sámi girkoráđi mielas kommunisere ođđa gieđahallojuvvon oskkuoahpahusplána doarvái čielgasit dan mii sámi oskkuoahpahusplána stáhtus lea Norgga girku bajit  oskkuoahpahusplána Ipmil addá – mii juogadit ektui.   
2) Sámi girkoráđđi doarju ahte sámi oskkuoahpahusplána ii bija oskkuoahpahussii vuođđun eará višuvnna go Ipmil addá – mii juogadit.                                                            

3) Sámi girkoráđđi evttoha ođđa sámi oskkuoahpahusplánas sihkkut 4 kategoriija 2. kapihttalis (plánaevttohusa Min sadji Ipmila sivdnádusas, min girkoeallin, min searvevuohta, gč. 2.2 ja 2.3), ja daid sadjái bidjat daid kategoriijaid mat leat Ipmil addá – mii juogadit (Eallindulkon ja birgen eallimis, girku osku ja árbevierru, kristtalaš osku geavadis). 

4) Sámi girkoráđđi doarju dan ahte báikkálaš plánaid ovdamearkkat mat čuvvot 

mielddusin, seammaládje go dat mat čuvvot riikkadási plána, eai leat dárbbašlaččat sámi oskkuoahpahusplánii, ja ahte hástalusboksat ja mielddus mas leat evttohusat konkrehta doaibmabijuide juohke oahppomihttui lea doarvái veahkki. 

5) Sámi girkoráđđi meannuda ášši liige ráđđečoahkkimis distaga juovlamánu 14. beaivvi 2010.
SGR 33/10
Sámi girkobeaivvit 2013
Čoahkkáigeassu 

Sámi girkobeaivvit leat oktasaš sámi-girkolaš doalut Sámis. Dat leat čanastuvvon sámi girkoeallimii dan ovddasteaddji orgánaid bokte lutherlaš eanetlogugirkuin Norggas, Ruoŧas ja Suomas. Doaluid njuolggadusaid leat oktasaš dokumentii (Anáršiehtadus) čállán. Boahtte sámi girkobeivviid leat mearridan doallat lullisámi guovllus norggabealde jagis 2013.  

Sámi girkoráđi mearrádus SGR áššis 09/10 rávvii válljet Muoffie doallobáikin Sámi girkobeivviide jagis 2013 ja dasa leat sámi girkolaš orgánat Ruoŧas ja Suomas miehtan čoahkkimis geassemánu 4. beaivvi dán jagi. Dat seammá orgánat leat maid mearridan doarjut eanasoasi SGR mearriduvvon čanastagaid (SGR 19/10) Sámi girkobeivviid 2013 ráhkkanbargguid ovddideamis. 

Áššedokumenta čilge daid mearrádusaid mat mearriduvvojedje davviriikkalaš sámigirkolaš ságastančoahkkimis geassemánu 4. beaivvi, ja dan čuovvoleami maid Sámi girkoráđđi eaktuda dán áššis. 

Mearrádus:  
1. Sámi girkoráđđi nammada čuovvovaš áirasiid prográmmakomiteai (váldokomitea) Sámi girkobeivviide 2013: 
· Sámi girkoráđi jođiheaddji, Anne Dalheim
· Sámi girkoráđi váldočálli, Tore Johnsen
· Sámi girkoráđi čállingoddi nammada 1 áirasa lullisámi guovllus ráđđálagaid SÅR:in – sámi searvegodderáđđi lullisámi guovllus 

2. Sámi girkoráđđi bidjá OVF-ruđaid prográmmakomitea oassálastimii jagis 2011. 

3. Prošeaktaplána mii dahká oainnusin prošeaktaorganiserema ja prošeaktabušeahta berre ráhkaduvvot 1. kvartálas 2011. Dat lea vuođđu prošeaktaruđaid ohcamušaide iešguđet ruhtadangálduide. Bargu galgá čatnašuvvot sihke prográmmakomiteái ja Sámi girkoráđđái. Sámi girkoráđi čállingoddi čuovvola dan. 
SGR 34/10
Ipmilbálvalusođastus – Váldoipmilbálvalus. 




2. geardde meannudeapmi            
Čoahkkáigeassu 
Bismačoahkkin meannudii čoahkkimisttis geassemánus 2010 Girkoráđi Váldoipmilbálvalus evttohusa. Bismačoahkkima váldočoahkkáigeassu lea ahte sii rávvejit dohkkehit ovddiduvvon ortnega. Sis leat olu mearkkašumit evttohussii maid bivdet váldit vuhtii. Mearkkašumit leat addojuvvon vuođustusa haga. Muhtin čuoggáin orro stuorát oahppogažaldagain sáhka, earáin fas unnit. Áššečielggadeamis lea juohke okta mearkkašupmi ožžon kommeantta dasa movt daid galgá čuovvolit. Das boahtá maid ovdan dat mii lea rievdaduvvon vai ii „Váldoipmilbálvalusa ortnet“ dokumenttas (GR-čakč 2010). 

Lassin rievdadusaide mat leat Bismačoahkkima mearkkašumiid vuođul dahkkojuvvon, de lea maid čállingoddi dahkan rievdadusaid dokumenttas mii mearriduvvui GR miessemánu čoahkkimis 2010. Maiddái daidda rievdadusaide leat čilgejumit ja vuođustusat dán áššedokumenttas. 


Mearrádus:

1.   Sámi girkoráđđi rávve dohkkehit ovddiduvvon váldoipmilbálvalus evttohusa, daiguin

      rievdadusaiguin mat bohte čoahkkimis. 

· Sámi girkoráđđi doarju sátnádeami mii lea sámi álbmotbeaivvi rubrihkas.   
· Sámi girkoráđđi lea duhtavaš go váldoipmilbálvalus evttohussii dál leat lasihan liturgiijalađđasa lullisámegillii, julevsámgillii ja davvisámegillii ja doarju dan oasi maid liturgiijalađđasiin leat válljen. SGR čujuha SGR mearrádussii 22/10, ja geardduha sávaldaga lasihit mearkkašumi váldooasi liturgiijalađđasiidda mas čujuhuvvo sámegiel veršuvnnaide, ovdamearkkadihte ná: ”Dát lađas gávdno maid sámegillii. Geahča s. XX.”

· Sámi girkoráđđi oaivvilda ahte ovddasrohkosa Sámedikki ovddas galgá čielgaseappot ovdandoallat nubbin vejolašvuohtan ovddasrohkosa oktavuođas.    

2. Sámi girkoráđđi rávve Girkoráđi čállingotti ráhkadit teakstaevttohusa ”Otná rohkos” rohkosii ja girkojagi guoskevaš čoahkkananrohkosiidda, gč. Bismačoahkkin ášši 18/10.                                        

3. Sámi girkoráđđi rávve sáddet evttohusa Girkočoahkkimii meannuduvvot jagiin 2010 ja 2011. 

      
SGR 35/10
Ipmilbálvalusođastus - Gástaliturgiija    
Čoahkkáigeassu 
Bismačoahkkin lea ollislaččat rievdadan Girkoráđi gástaliturgiija evttohusa váldoipmilbálvalusas. Eanas rievdadusat orrot guoskamin eanet liturgalaš ja gielalaš beliide go oahpu beallái. Ovddiduvvon evttohusas leat hui olu rievdadanevttohusaid čuovvolan. 

Eai vuhtto teologalaš sierramielalašvuođat Girkoráđi ja Bismačoahkkima goabbatlágan válljemiin gástaliturgiijateavsttain. Orrot baicca viehka ovttaoaivilis gástateologiijain nugo dat ovdanboahtá gástaliturgiijas. Dattege leat goabbatlágan jurdagat das movt dan galgá ovdanbuktit. Danne ii oro dárbbašalaš sáddet ášši fas Bismačoahkkimii oažžut ođđa cealkámuša oahpa birra (gč. Regler for saksbehandling av liturgisaker, § 5). 

Gástačilgehusa álggus (1. s) lea Bismačoahkkin oanidan Girkoráđi teavstta  teologalaš mearkkašumiiguin 
sivdnádusa ja sudduijorraleami ja dasa katekehtalaš oahpahusláhčima birra. BČ teakstaevttohus čalmmustuhttá 
čielgaseappot dan ahte gásta addá bestojumi suttus ja rihkkumis ja deattuha dan luhterlaš motiivva ahte gástasakramentta vuođđu lea Ipmila sátni ja lohpádus (lat. promissio). Dán oasis lea lunddolaš dulkot bismmaid evttohusa dego hálidussan dahkat oahpa čielgaseabbon ja oažžut vuojulduvvama dan birra maid gásttas oažžu.  

Ovddiduvvon evttohusa álgogástačilgehusa vuolggasadji lea váldojuvvon Bismačoahkkima teavsttas. Das lea doaimmahus dahkan rievdadusaid guovtti sajis. Dasalassin leat nannen gástta motiivva seavdnjadasas čuovgasii dan bokte ahte leat váldán mielde goalmmát vejolašvuođa rohkosii rohkos gástalihti guoras.  

Girkoráđi ja Bismačoahkkima mearrádusaid mielde galgá maid sierra Gástaipmilbálvalus ortnet evttohuvvot. Dat lea viiddiduvvon Gástaipmilbálvalus ortnet váldoipmilbálvalusas mii čuovvu dálá sierra gástaipmilbálvalus liturgiija ja lea heivehuvvon ođđa Váldoipmilbálvalus ortnega evttohusa mielde. Dat evttohus ii ovddiduvvo Girkočoahkkimii 2010, muhto ovddiduvvo GČ:ii jagis 2011. 

Mearrádus: 

Sámi girkoráđđi rávve dohkkehit ovddiduvvon Gástaortnet evttohusa váldo-
ipmilbálvalusas, čuovvovaš mearkkašumiiguin:


- Sámi girkoráđđi čujuha iežas mearrádussii SGR áššis 24/10 ja geardduha ahte 
   

              dábálaš mearrádusaide galggašii lasihit sátnádeami mii čáhkke saji dan ásahuvvon 
              geavadii mii ruovttugásttašeapmi lea olu sámi searvegottiin. Okta čuokkis dábálaš 
              mearrádusain sáhtášii sátnáduvvot ná: 


”Doppe gos ruovttugásttašeapmi lea ásahuvvon geavat, sáhttá bisma dohkkehit dakkár 

  geavada.”

SGR 36/10
Ipmilbálvalusođastus – dábálaš mearrádusat
Čoahkkáigeassu 
Ipmilbálvalusa vuođđojurdda lea fátmmastit searvegotti eanet go ráhkkana ja čađaha  ipmilbálvalusa. Dat mearkkaša ahte muhtin oassi dálá ipmilbálvalus mearrádusain fertešii rievdaduvvot. Jus mearridanválddi muhtin liturgiijain galgá sirdojuvvot guovddáš dásis báikkálaš dássái, de gábida dat maid eará njuolggadusaid.   

Dás deattuhuvvo ahte galgá leat okta orgána mas lea mearridanváldi buot gažaldagain mat sáhttet čuožžilit. Girkočoahkkimis lea vuoigatvuođavuođđu mearridit liturgiijaid, ja evttohusas mii ovddiduvvo deattuhuvvo ahte liturgiijas ii sáhte guođđit osiid jus liturgiijas alddis ii leat dasa vuoigatvuođavuođđu. Liturgiija lea mearri-duvvon ja lea dat mii galgá adnot. Dat mearkkaša ahte ovddit liturgiijat eai dohkkehuvvo šat adnot váldo-ipmilbálvalusas, muhto searvegottiide addojuvvo vejolašvuohta ohcat bismmas lobi atnit ovddeš liturgiijaid, juogo gaskaboddosaš fásta ortnegin dahje eaŋkilipmilbálvalusain. 
Go ii leat daddjon geas mearridanváldi lea, de gullá dat doaimmaheaddji báhppii (gč. Tjenesteordning for menighetsprester § 7 nubbe lađas).   

Mearridanváldi iešguđetge ipmilbálvalusas lea eanas nugo dál lea. Dat mii lea rievdan lea ahte searvegodderáđđi lea ožžon válddi mearridit báikkálaš vuođđoortnega daid rámmaid siskkobealde maid Girkočoahkkin mearrida. Bisma galgá dohkkehit searvegodderáđi mearrádusa. 

Njuolggadusčállosiid mearrádusat gusket iešguđetge váldoipmilbálvalussii (gč B) ja searvegotti váldo-ipmilbálvalusa vuođđoortnega mearrideapmái (gč. C) ja daid mearridanváldái (gč. D). Dasalassin gullet maid Váldoipmilbálvalusa badječállosat njuolggadusaide.   

Dábálaš mearrádusat bohtet Gudstjenestebok for Den norske kirke 1. oasi oktasaš bagadallama (generála-rubrihkat) sadjái. 
Leat geahččalan garvit geardduheames dakkár mearrádusaid maid eará oktavuođain leat mearridan, ja baicce 
čujuhit daidda mearrádusaide.

Leat plánen ráhkadit resursaneavvuid báikkálaš vuođđoortnet bargguide. Girkoráđđi ráhkada materiála mas leat oppalaš bagadallan ja vuordá earáid ráhkadit hivvodatválljosiid juogo eaŋkilsurggiin dahje oppalaččat. 

Ipmilbálvalusođastusa oktavuođas eaktudit bissovaš ovdánahttinbargguid. Movt dan galgá organiseret, ii leat vuos mearriduvvon, muhto dat gáibida dohkkehanortnega ođđa materiálaide. Ovddit ođastusa dáhpi lei ahte Girkočoahkkin dohkkehii fásta ortnegiid ja Girkoráđđi fas geahččalanortnegiid. 

Dat fievrreduvvo viidáseappot Dábálaš mearrádus evttohusas mii čuovvu dás mielde. 


Mearrádus: 

Sámi girkoráđđi rávve čuovvovaš mearkkašumiiguin dohkkehit dan evttohusa mii lea 
ovddiduvvon Váldoipmilbálvalusa dábálaš mearrádusaide:  

1. Sámi girkoráđđi bivdá bidjat sierra čuoggá A čuoggái: ”Searvegottit mat geavahit  sámegiela galget sáhttit atnit dálá liturgiija dassážii go ođđa liturgiija lea sámegillii jorgaluvvon ja dohkkehuvvon.”

2. SGR deattuha dehálažžan dan ahte dat mii A-čuoggá sátnádeamis daddjo vejolašvuođa birra joatkit 1920 ja 1977 liturgiijaid geavahit, ložžejuvvo ovddeš njuolggadusčállosiid ektui. Daid mielde lei boares liturgiija álggu rájes juo lobigis liturgiija, ja spiehkastanortnegiid fertii gávdnat vuođđomearrádusaid rámma olggobealde. Ođđa dábálaš mearrádusaid mielde šaddá vejolaš, go ohcamuša bokte dan oažžu, atnit 1920 ja 1977 liturgiijaid molssaeaktun, muhto vejolašvuohta ohcat lea vuođuštuvvon daid ođđa mearrádusaid siskkobealde. Dan lea deaŧalaš kommuniseret daidda searvegottiide geaidda dát mearrádus guoská. 

3. Sámi girkoráđđi oaivvilda ahte sátnádeamit čuoggáin C 4 ja D 3 ii leat doarvái og galgá áimmahuššat sámegiela ipmilbálvalusas sámegiela hálddašanguovllus ja Norgga girkus minddár. Sámi girkoráđi evttoha danne:


-   ođđa sáhcočuokkis C 4 čuoggái. ”- gielat ja suopmanat ipmilbálvalusas.”


-   lassi D 3 čuoggái: ”Dat searvegottit mat leat sámegiela hálddašanguovllus leat 
    geatnegahttojuvvon áimmahuššat sámegiela iežaset ipmilbálvaluseallimis. Dat galgá 

 
    ovdanboahtit báikkálaš vuođđoortnegis”. 


-   3 D čuoggás molsojuvvo ”Searvegoddečoahkkin” sáni sadjái sátni ”searvegodde-
    ráđđi” vai bismma dohkkehanváldi sihkkarastojuvvo giela válljemis.  

SGR 37/10
Evttohasat Sámi girkoráđđái
Ii leat almmolaš.
SGR 38/10
Sámi girkoráđi oassálastin Sámedikki semináras vuoiŋŋalaš 




árvvuid hálddašeami birra Sámis 14.09.2010
Čoahkkáigeassu 
Sámediggi lágida seminára vuoiŋŋalaš árvvuid hálddašeami birra Sámis čakčamánu 14. beaivvi. Sámi girkoráđi váldočálli lea okta dan golbmasis geat leat bovdejuvvon doallat 30 minuktasaš álgosáhkavuoru. Ráđđečoahkkimis attii váldočálli dieđuid dan birra maid son áigu iežas sáhkavuorus deattuhit sámediggeáirasiidda. Dan vuođul bivdojuvvo ráđđi rabas ságastallamii dan fátta birra. 


Mearrádus: 

Ášši ságastallojuvvui. 

SGR 39/10
Ovttasbargoprošeakta gaskal Sámedikki ja Ruoŧa Sámi 




girkoráđi – “Austrália delegašuvdna” – čuovvoleapmi 
Čoahkkáigeassu 
Prošeakta Austrália delegašuvdna, mii lea leamaš ovttasbargu gaskal Sámi girkoráđi, Sámedikki ja Ruoŧa girku Sámi girkoráđi, lea dál loahpahuvvon. 

Prošeavtta ulbmil lea leamaš oažžut johtui mannolaga vuoiŋŋalaš árvvuid rolla birra sámi servodagas. Prošeavtta galggai áigeguovdilis dálkkádat- ja birasgažaldagaid vuođul geahččat, ja maid viidábut dan movt mišovdna, koloniseren, dáruiduhttin, máilmmálašvuohta, ođasmahttin, politihkken ja globaliseren leat váikkuhan vuoiŋŋalaš árvvuid saji sámi servodagain. 

Bargojoavku lea, prošeaktačielggadeami mielde, čoahkkángeassán prošeavtta vásihusaid  sierra loahppadokumenttas. Das čujuhit gažaldagaide ja doaibmabijuide maid prošeavtta oassálasti orgánat berrejit árvvoštallat čuovvolit. Loahppadokumenta ovddiduvvo diegáštallamiidda Sámi girkoráđđái dainna áigumušain ahte dan viidáseappot čuovvolit. Ášši ovddiduvvo almmá mearrádusevttohusa haga. 


Mearrádus: 

Sámi girkoráđđi lea ilus go Austrália delegašuvdna ovttasbargoprošeavtta leat 
ulbmiliid mielde čađahan, ja giitá Sámedikki ja Ruoŧa girku Sámi girkoráđi buori 
ovttasbarggu ovddas.   

Sámi girkoráđđi ságastalai Loahppadokumentta – Austrália delegašuvdna ja 
vuoiŋŋalaš árvvut sámi servodagas mii čoahkkáigeassá prošeavtta vásihusaid ja 
jurdagiid ja buktá evttohusaid doaibmabijuide Sámedikkis, Sámi girkoráđis ja Ruoŧa 
girku Sámi girkoráđis. Sámi girkoráđis leat čuovvovaš mearkkašumit ášši viidáseappot 
čuovvoleapmái:

a. Sámi girkoráđđi lea ovttaoaivilis loahppadokumentta deattuhemiin ahte lea dárbu čalmmustahttit vuoiŋŋalaš árvvuid Sámis. Ráđi mielas addá loahppadokumenta mávssolaš mearkkašumiid jurddašit viidáseappot dan fáttá birra. 
b. Sámi girkoráđđi oaivvilda ahte sihke ráđđi ja čállingoddi galggaše atnit čalmmis sámi vuoiŋŋalaš árvvuid Sámis dan áiggis mii dál boahtá, sihke siskkáldasat ja earáiguin ságastaladettiin.  

c. Sámi girkoráđđi oaivvilda ahte dálkkádatgažaldagat leat okta máŋga relevánta fáttáin mat lunddolaččat gullet mielde go ságastallá vuoiŋŋalaš árvvuid birra Sámis.   

d. Sámi girkoráđđi hálida ráhkadit arenaid vuoiŋŋalaš ságastallamiidda nuoraid gaskkas, ovdamearkkadihte sámi konfirmašunleairraid ja Sámi girkobeivviid nuoraidprográmmaid bokte. 

e. Sámi girkoráđi mielas lea deaŧalaš ahte Sámediggi čalmmustahttá vuoiŋŋalaš árvvuid hálddašeami Sámis. Ráđđi oaivvilda maid ahte lea erenoamáš movttiidahtti go Sámediggi čuovvola evttohusa doallat miniseminára ”Sámi girkoeallima ja árbevirolaš vuoiŋŋalaš árvvuid birra Sámis” 14.09.2010.

f. Sámi girkoráđđi oaivvilda ahte lea deaŧalaš oažžut šiehtadusa doallat fásta ságastallančoahkkimiid gaskal Sámedikki ja Sámi girkoráđi. 
SGR


Báidár, 09.- 10.09.2010

